Nafarroako Parlamentuko Mahaiak, 2014ko apirilaren 7an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea Bakartxo Ruiz Jaso andreak aurkeztutako galdera, Hezkuntzako Departamentuak Altsasuko Iñigo Aritza ikastolan sortu den egoerari buruz duen asmoa jakitekoa, behin 2014-2015 ikasturterako aurre-matrikulazioko datuak ezagututa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2014ko apirilaren 7an

Lehendakaria: Alberto Catalán Higueras

GALDERAREN TESTUA

Bakartxo Ruiz Jaso andreak, Bildu-Nafarroa parlamentu-taldeko kideak, Legebiltzarreko Erregelamenduak dioenari jarraiki, Nafarroako Gobernuari honako galdera helarazten dio, zehazten den Osoko Bilkuran ahoz erantzun dezan:

Altsasuko lñigo Aritza ikastolan 33 ikasleren aurrematrikulazioa izan dute 2014-2015 ikasturterako. Lerro oso bat bete da, beraz, eta egindako baremazioaren ondoren 5 ume geratu dira kanpoan.

Ikastolak 5 familia horiek ikastolan hartzeko asmoa dauka. Badu baimena bigarren lerro bat irekitzeko eta, kontzerturik jaso ezean ere, lerro hori berak ordaindu eta irekitzeko prestutasuna agertu du, kooperatibistek beren onespena eman diotelarik.

Hala ere, Hezkuntza Departamentuari asmo hori jakinarazi dioten arren, ez dute Departamentuaren aldetik erantzunik izan, eta familia horiek zein ikastola bera ezjakintasun egoeran daude.

Zer asmo dauka Hezkuntza Departamentuak Altsasuko ikastolan suertatu den afera honi dagokionez? Ikastolak bost familia horiek hartzeko eta, bere kabuz bada ere, lerro berri bat zabaltzeko aukera errespetatu egingo da?

